
 
 

 

23. februar 2024 Aqqalu C. Jerimiassen 

 

Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

  

Naalakkersuisunut apeqqutit: 

  

1. Inatsisartut Naalakkersuisunut § 37 aallaavigalugu apeqquteqartarnerat 

agguaqatigiisillugu ukiumut nunatta karsianut qanoq 

aningaasartuutaatigisarpa? 

2. Naalakkersuisunut apeqquteqarneq ataaseq agguaqatigiisillugu qanoq 

naleqarpa? 

3. Partiikkaartumik kiisalu Inatsisartut ataasiakkaat 2023-mi qassinik 

apeqquteqarsimanersut qanorlu aningaasatigut naleqarnersut 

takussutissanngorlugu uani akissummi Naalakkersuisut 

saqqummiussaqarsinnaappat? 

4. Naalakkersuisut Inatsisartuniit § 37 aallaavigalugu aperineqaraangamik 

sulianik aallartitsinernik malitseqartarpa? 

5. Apeqquteqartarneq Naalakkersuisoqarfinni sulisunik amerlisaataava? 

(Inatsisartuni ilaasortaq Aqqalu C. Jerimiassen, Atassut) 

  

Tunngavilersuut: 

Inatsisartutut pisinnaatitaaffigaarput Naalakkersuisunut allakkatigut apeqquteqarsinnaalluta. 

Taakkulu Inatsisartuni siunnersuusiorniarnitsinnut paasissutissanik aallerfittut atukkajuttarpagut. 

Kiisalu pissaanerup agguataagaanerani Naalakkersuisunut nakkutilliinertut aamma atortarlutigit. 

Minnerunngitsumillu partiit nuimalaarnissamut atukkajuttarpaat, tusagassiorfiillu 

nutaarsiassaminnut aamma atuisarlutik. 

Paaserusupparpullu taanna periarfissaq atorluarneqartartoq nunatta karsianut qanoq naleqarnersoq. 

Innuttaasut paasiniassammassuk akileraarutitik ilaatigut aamma qinikkaniit qanoq 

atorneqartarnersut. Kiisalu apeqquteqarneq allannguinermut, sulianillu aallartitsinernik 

malitseqartarnersoq paaserusunnarluni. Uani apeqqummik naalakkersuisoqarfimmiit akissusiorneq 

pinnagu, inuiaqatigiinnili suliassanik aallartitsinerit pivakka. 

 


